
Luambo lwa Hayani lwa Vhuimo ha Mutheo 
 
Ndi masiari vhashumisani vha Vhuimo ha Mutheo 
 
Hafho fhasi hu na mitambo ya u bveledza  zwikili zwi sa konḓi zwa u topola na u shumisa mibvumo kha maipfi a no 
ambiwa na nḓivho ya u shumisa zwipiḓa zwa maipfi, madungo, mibvumo ya u thoma na raimi.  Kha vha lingedze u 
katela mitambo hei miṱani yavho nga hetshi tshifhinga tsha u ḓi hoṋela. 
 
MUTAMBO 1: U ṰANGANYA MIBVUMO 
• Kha vha vhudze vhana uri vha ḓo ṋea ndaela nga u ongolowa vhukuma sa tshibode. 
• Kha vha vhudze vhana uri vha thetshelese nga vhuronwane vha lingedze u wana uri ndi ndaela ifhio yo no khou 

ṋewa. 
• Musi vho no wana uri ndi ndaela, vha tea u i tevhedza. 
• Kha vha humbele uri vhana/ṅwana a ime. 

Kha vha ṋee ndaela nga u amba ipfi vho tou ḽi fhandekanya nga mibvumo uri vhana/ṅwana a paṱekanye, sa: 
• l/a/l/a  - lala 
• vh/a/n/a – vhana 
• l/u/vh/a – luvha 
• kha vha ite hezwi nga Luambo lwa Hayani. 

 

Ndivho ya mutambo 
• Hoyu mutambo u thusa vhana u ṱanganya mibvumo u ita ipfi 
• Musi vhana vha tshi thoma u bula mubvumo wa maipfi, vha ṱoḓa tshikili tsha u lungekanya mibvumo. 
 

 
MUTAMBO 2: NYIMBO DZA U FHANDEKANYA NGA MADUNGO 
 
Kha vha funze vhana nyimbo ntswa: 
Tshiḓula tsha mutsingaḓe. 
 
Ni nga vhanda zwanḓa kha dzina?  
Kha vha edzisele u vhanda kha madungo a dzina ḽavho. 
• Vhana vhoṱhe kha vha ṋewe ndaela ya u u vhanda vhoṱhe kha madungo a dzina ḽavho. 

• Kha vha imbe mitaladzi mivhili, vha sumbe ṅwana. 
• Ṅwana u tea u vhanda madungo a re kha dzina ḽawe. 
Kha vha dovholole u swika mutambo u tshi netisa vhana. 
Ndivho ya mutambo 
• Hoyu mutambo ndi tsumbo ya u tsivhudza nḓivho ya u shumisa zwipiḓa zwa maipfi. 
• I funza u khethekanya nga madungo kana u fhandekanya maipfi nga dzi silabulu. 
• Hezwi ndi zwa ndeme kha vha vhana musi vha tshi guda u vhala na u ṅwala,  vha tea u kona u fhandekanya maipfi 

u ya nga zwipiḓa na u vhea zwipiḓa fhethu huthihi. 



 
Ri a livhuwa u ḓidina havho, kha vha dzule vho tsireledzea. 
Thimu/Tshigwada tsha  NECT na DBE 

 


